
МІНІСТЭРСТВА АДУКАЦЫІ РЭСПУБЛІКІ БЕЛАРУСЬ
16.10.2014 №04-2561- Накіроўваецца па электроннай пошце заяўніка


26.12.2017 № 04-3602-Кол-(0)-0
ХХХХХХХХХХХХХХХХХ
(для інфармавання зацікаўленых)

Паважаная ХХХХХХХХХХХХХ!
У Міністэрстве адукацыі разгледжаны Ваш электронны зварот. Паведамляем наступнае.
Па пытаннях 1 і 2
Працэдура прадастаўлення месца ва ўстанову дашкольнай адукацыі, якая існуе на дадзены момант, прадугледжвае як магчымасць пастаноўкі на ўлік дзіцяці, які мае патрэбу ва ўстанове дашкольнай адукацыі, так і атрыманне накіравання ва ўстанову дашкольнай адукацыі непасрэдна ў дзень звароту законнага прадстаўніка непаўналетняга ў мясцовы выканаўчы і распарадчы орган (Указ Прэзідэнта Рэспублікі Беларусь ад 26 красавіка 2010 года № 200, пастанова Міністэрства адукацыі Рэспублікі Беларусь ад 16 жніўня 2011 года № 234). Звяртаем увагу, што існуючая форма спісу дзяцей, якія маюць патрэбу ў накіраванні ва ўстанову адукацыі для атрымання дашкольнай адукацыі (далей – спіс), адлюстроўвае чарговасць пастаноўкі на ўлік дзяцей дашкольнага ўзросту і не прадугледжвае дадзеныя аб умовах арганізацыі адукацыйнага працэсу. 
Гэта ж датычыцца формы бланка пастаноўкі на ўлік дзяцей, якія маюць патрэбу ў накіраванні ва ўстанову адукацыі для атрымання дашкольнай адукацыі, якая запаўняецца ў службе “Адно акно” і распрацавана з улікам формы спіса.
[bookmark: _GoBack]Пры пастаноўцы на ўлік і (або) пры атрыманні накіравання ва ўстанову дашкольнай адукацыі бацькі маюць права звярнуцца з пісьмовай заявай ці выказаць пажаданне ў вуснай форме з вызначэннем мовы навучання свайго дзіцяці. З улікам пажаданняў законных прадстаўнікоў непаўналетніх упраўленні (аддзелы) адукацыі, установы дашкольнай адукацыі фарміруюць групы, якія арганізуюць адукацыйны працэс на беларускай мове. 
Па пытанні 3
Пры адсутнасці дастатковай колькасці дзяцей для фарміравання асобнай групы ва ўстанове дашкольнай адукацыі ствараюцца ўсе неабходныя ўмовы для навучання і выхавання дзіцяці на беларускай мове. У адпаведнасці з вучэбнай праграмай дашкольнай адукацыі з мэтай развіцця моўных навыкаў, падтрымкі беларускамоўнага асяроддзя, далучэння выхаванцаў да беларускай нацыянальнай культуры выкарыстоўваюцца розныя формы спецыяльна арганізаванай (гульні, заняткі) і нерэгламентаванай дзейнасці (гульні, экскурсіі, назіранні, азнаямленне з мастацкай літаратурай, у тым ліку з фальклорам, тэматычныя святы, вечарыны, гутаркі).
Такім чынам, на заканадаўчым узроўні ва ўстановах дашкольнай адукацыі замацавана магчымасць рэалізацыі права кожнага дзіцяці на атрыманне адукацыі па-беларуску. 
У адпаведнасці з артыкулам 20 Закона Рэспублікі Беларусь “Об обращениях граждан и юридических лиц” адказ Міністэрства адукацыі можа быць абскарджаны ў суд у парадку, устаноўленым заканадаўствам.

Начальнік Галоўнага ўпраўлення
агульнай сярэдняй, дашкольнай і
спецыяльнай адукацыі 							С.В.Уклейка






















Намеснік начальніка Галоўнага ўпраўлення
агульнай сярэдняй, дашкольнай і спецыяльнай адукацыі – 
начальнік упраўлення дашкольнай адукацыі                          А.Л.Давідовіч

